
Útdráttur  
 
Þessi ritgerð fjallar fyrst og fremst um þá þrjá þætti sem skipta höfundinn mestu máli í 

sinni listsköpun. Málverk, tónlist og flæði. Í ritgerðinni er einnig fjallað um bakgrunn 

höfundar og hvað það var til þess að hann sneri sér að myndlist. Aðal miðill höfundar 

er málverkið og er farið yfir það hvernig hann tengir hugmyndafræði sína við 

listamanninn Francis Bacon. Fjallað er um hvernig höfundur vinnur með áhrif frá 

öfgarokki í listsköpun sinni. Hvernig tónlistin og málverkið fléttast saman í 

hugmyndum og  sköpunarferli höfundar. Skoðaðar eru hugmyndir annara listamanna 

um tengsl tónlistar og málverks og hvað þessir miðlar eiga sameiginlegt. 

  Í ritgerðinni er farið yfir sköpunarferli höfundar, hugmyndir og hvað það er 

sem hefur áhrif á ferlið. Farið er yfir hugtakið flæði og fjallað um það út frá 

hugmyndum fræðimanna og andlegra kennara og hvernig höfundur vinnur með það í 

sinni list og mikilvægi þess fyrir höfund í sinni listsköpun og daglegu lífi.  

Inngangur: 
 
Þegar ég mála þá spila ég tónlist af fingrum fram. Ég heyri og sé fyrir mér öfgarokk 

og ringulreið, þunga trommutakta og gítarriff sem breytast í liti og form fyrir framan 

mig og ég gleymi stund og stað. Fyrir framan strigann upplifi ég algjöra ró. Algjöra 

einbeitingu, spennu og gleði yfir viðfangsefninu. Ekkert skiptir máli nema 

viðfangsefnið, málverkið og tónlistin. Er hægt að fara handan við tónlistina? Er hún 

eitthvað meira en það sem við heyrum?  

  Grunnurinn að minni listsköpun er flæði. Lausn frá hversdagsleikanum í  

tímalausu rúmi. Friður fyrir hvunndagsraununum sem oftar en ekki hafa sligað mig. 

Þar er athvarfið mitt sem gerir mér kleift að horfast í augu við hinn kalda veruleika 

sem hefur ekki alltaf verið minn besti vinur. Bakgrunnur minn skiptir mig miklu máli 

þegar að kemur að myndlist. Að hafa staðið í þeim sporum að missa trúna á sjálfan sig 

og tilgang lífsins er erfið lífsreynsla en samt uppspretta þess að ég er að fást við 

myndlist í dag og finn tilgang í því að horfast í augu við hversdaginn. Það skiptir líka 

máli fyrir myndlistina mína að ég hef grunn í tónlist, í klassískum gítarleik og 

rokktónlist. Ég hef gefið út tónlist á í mínu nafni1 og með Indy bandinu Morgan 

Kane.2  

  Í þessari ritgerð til B.A prófs í myndlist er farið yfir helstu viðfangsefnin í 

minni listsköpun og þá þrjá þætti sem skipta mig mestu mál. Þeir eru málverk, tónlist 

og flæði. Farið er yfir í stuttu máli bakgrunn minn og orsakir þess að  myndlist varð 

fyrir valinu. Lagt er áherslu á það sem ég hef verið að fást við í nýjustu verkum 

mínum og tengingar við helstu  listamenn og fræðimenn sem hafa haft hugmyndaleg 

áhrif á mig. Hugmyndafræðin um núvitund og flæði hafa verið mér hugleiknar og eru 

mikilvægar í mínu ferli en hugmyndarfræði núvitundar varð til þess að ég komst í sátt 

við sjálfan mig og lífið. Í ritgerðinni er sýnt  fram á tengingu milli listsköpunar og 

flæðis, auk þess að varpa ljósi á þessar hugmyndir frá mismunandi hliðum 

fræðimanna og andlegara kennara. Minn helsti tjáningarmiðill er málverkið, en tónlist 

og öfgarokk lúrir ávallt í undirmeðvitundinni og er fjallað um þá viðleitini mína að 

                                                 
1 Jakob Veigar. Soundcloud síða höfundar, sótt 8. Janúar 2015.  https://soundcloud.com/jakob-veigar-
sigurdsson ,  
2 Morgan Kane.  Facebook  síða hljómsveitar , sótt 8. Janúar 2015.  
https://www.facebook.com/Morgan-Kane-65094762532/?fref=ts ,   

koma tónlist á strigann og farið yfir ákveðin líkindi með tónlist og myndlist og skoðuð 

nokkur dæmi um það. 

 

1. Rokkhlussan 
 

Ef þú ákveður að verða málari, verður þú að ákveða að þú 

ætlir ekki að vera hræddur við að gera sjálfan þig að fífli.3  

 

Ég  var 10 ára gamall þegar mér áskotnaðist fyrsta Kiss plakatið. Ég varð strax 

heillaður af þessum máluðu ímyndum rokksins og var fljótlega líka sokkinn í  

tónlistina þeirra. Skammur tími leið þar til ég rataði inní harðari lendur rokktónlistar. 

Ég varð strax heillaður af þungarokks menningunni og lá yfir myndum af 

þungarokksplötum hljómsveita eins og Iron Maiden4 á meðan ég lifði mig inní 

tónlistina þeirra. Mig dreymdi um að verða rokkstjarna, standa uppá sviði og þruma 

gítarsólóum yfir lýðinn. Seinna fékk ég fyrsta gítarinn, safnaði hári og allt mitt líf fór 

að snúast í kringum þungarokk.   

 Þrjátíu og fimm  ára gamall vaknaði ég á rokkhátíð. Ekki sem rokkstjarna, 

heldur rokkhlussa. Fráskilinn offitusjúklingur, gjaldþrota fyllibytta með brostna 

drauma. Á því augnabliki rann upp fyrir mér ljós að ég var ekki á réttum stað í lífinu. 

Þetta var aldrei sú leið sem ég ætlaði að feta í þessu lífi. Það var tími til kominn að 

hlusta á röddina innra með mér og að horfast í augu við sjálfan mig, brotna sjálfsmynd 

og ónýtt sjálfstraust. Á þessum tímapunkti ákvað ég að snúa við blaðinu og finna hvað 

það var innra með mér sem vildi brjótast út. Hlusta á þessa innri rödd sem ég hafði 

stöðugt reynt að þagga niður, takast á við mína verstu djöfla og finna mína leið í 

gegnum þetta líf. Í dag er ég enn þá að spila þungarokk. Ekki á gítar, heldur með 

pensli á striga.  

 Ég hef B.sc. próf  í byggingatæknifræði og starfaði sem slíkur bæði á  Íslandi 

og Noregi áður en ég lagði fyrir mig myndlist. Ég byrjaði að fást við málverkið í 

vetrarmyrkrinu í norður Noregi. Fyrst til þess að fá einhverskonar útrás fyrir 

óuppgerðar tilfinningar en varð fljótt hugfanginn af málverkinu. Í Noregi, umlukinn 

bröttum fjöllum í afskektum djúpum firði, hafði myrkið og einangruninn gríðarleg 

                                                 
3
„ If you are going to decide to be a painter, you have got to decide that you are not going tbe afrait og 

making fool of your self“. David Sylvester, Interviews with Francis, 3rd. enl. ed. ( London: Thames & 
Hudson, 1997). bls 199. (þýð. Höfundur) 
4 Sjá mynd 1 í myndaviðauka 

áhrif á hvernig ég nálgaðist verkin mín til að byrja með, sem og norsk 

blökkumálmstónlist5 sem mér var hugleikin á þessum tíma.  

 Myndlistarnám mitt byrjaði í hönnunar og handverksdeild Tækniskólans í 

Reykjavík. Eftir að hafa fengið synjun við umsókn minni í Listaháskólann fór ég til 

Kýpur í Cyprus College of Art þar sem ég helgaði mig málverkinu í einn vetur. Þar 

var ég í læri hjá þeim Stass Paraskos6 og  Andros Efstathiou7  sem báðir höfðu mikil 

áhrif mig með því kenna mér að nálgast strigann sem tjáningarmiðil og mikilvægi 

þess að finna mína eigin leið til að eiga við hann. Eftir einn vetur á Kýpur lá leiðin í 

Listaháskóla Íslands. Þar tók ég einnig tvær annir í skiptinámi í Akademie der 

bildende Kunste í Vín sem þar sem ég hvarf frá fíkúratífu málverki yfir í abstrakt. 

 

2. Ég og Bacon 
 
Eins og áður segir, byrjaði ég á því að leggja stund á fígúratíft málverk. Til að byrja 

með snerust þessi verk aðallega um persónulega angist og baráttu mína við sjálfan 

mig. Uppgjör við rokkhlussuna, þunglyndið og allar þær tilfinningar sem ég hafði  

byrgt inni. Ég vildi sýna hvernig mér hafði liðið, láta allt flakka sem hafði hangið á 

sálinni á mér.8  

 Fyrstu málararnir sem  ég kynnti mér og höfðu bein áhrif á mig voru menn 

eins og Frank Auerbach og Francis Bacon. þótt hinar efnisþykku myndir Auerbachs 

hafi oft heillað mig meira en verk Bacons, þá hafa hugmyndir og heimspeki Bacons 

um málverkið haft sterkari áhrif á mig en hugmyndir Auerbachs. En Bacon vildi 

sjálfur meina að Auerbach reyndi alltaf að vera  í mótsögn við sínar hugmyndir.9 

  Í fyrstu var ég eiginlega bara hugfanginn af rúmfræðinni í verkum  Bacons og 

hvernig hann notar einfalda fjarvídd, enda hafði það augljósa tengingu við 

tæknifræðimenntun mína. Með þessari einföldu aðferð  tekst honum að skapa einstakt 

rými í málverkinu og fannst mér það heillandi hvað einfaldleikinn náði til mín. Dæmi 

um hvernig hann notar þetta eru páfamyndir hans10 þar sem hann notar einfaldar 

                                                 
5"Rites of  the black moon,vefur um blökkumálm. Skilgeining á blökkumálm eða blackmetal tónlist. 
http://ritesoftheblackmoon.tripod.com/article21.html.  Sótt 25 desember. 2015 
6 Stass Paraskos er er myndlistarmaður og kennari frá Kýpur og stofnandi Cyprus College of Art. Hann 
starfaði stærstan hluta ævinnar í Bretlandi. Verk eftir hann má finna m.a í Tate Gallery Bretlandi o.fl. 
7  Heimasíða listamannsins. Andros Efstathiou , sótt 21. nóvember 2015, 
http://www.androsefstathiou.com/. 
8 Sjá mynd 2 í myndaviðauka 
9 Sylvester, Interviews with Francis Bacon. Bls. 98-100  
10Sjá mynd  3 í myndaviðauka 

fjarvíddarlínur í kringum fígúruna til að skapa rýmið í myndinni. Einnig heillaðist ég 

að því  hvernig hann meðhöndlar sjálfa fígúruna í verkunum, hvernig hann snýr upp á 

þær, jafnvel afskræmir og sýnir það sem engin sér. Seinna fór ég að skoða 

heimspekina hjá Bacon  og hugmyndir hans um málverkið og hafði það annarskonar 

áhrif á mig. 

 Málverkin mín byggjast mikið til á tveimur grunnþáttum. Hið tilviljanakennda 

annarsvegar og  hinsvegar fyrirfram ákveðin eða hugsuð aðgerð.  Ég vinn mikið með 

þessa tvo þætti þ.e. andstæðurnar milli þess ákveðna og tilviljunarinnar. Bacon fjallar 

um það hvernig hann vinnur með þessar tilviljanir eða slys sem hann talar um sem 

heppni frekar en tilviljun. Hann segir  að ef að „eitthvað virki í verkinu fyrir hann er 

tilfinningin ekki sú að hann hafi gert það sjálfur, heldur sé það tilviljunin sem ráði 

för.“11 Þessi þáttur í málverki, þessi tilviljun, þetta óútskýrða, var eitthvað sem 

kennarinn minn á Kýpur, Andros Efstathiou, lagði mikla áherslu á að reyna útskýra 

fyrir mér.  Ég skildi það ekki almennilega fyrr en ég upplifði  þetta í mínu eigin 

málverki. 

 

Ef eitthvað virkar í mínu tilfelli er það þegar ég meðvitað veit ekki hvað ég er að 

gera.12 

 

  Það getur verið erfitt að vinna í kringum þessa tilviljun þar sem hún 

samþykkir ekki hvað sem er í kringum sig. Þar hefst baráttan við strigann fyrir alvöru, 

þegar ég reyni að tengja tilviljunina við mínar eigin meðvituðu ákvarðanir og láta 

málverkið ganga upp. Það er sú barátta sem heldur mér á tánum og knýr mig áfram í 

leit að einhverju nýju, að gera tilraunir sem verða vonandi  til þess að ég staðni ekki 

heldur haldi áfram leitinni endalausu að málverkinu sem uppfyllir mínar væntingar. 

Það verður að vera einhver orka,  nærvera frá málverki til að hafa áhrif  á mig og 

fanga athygli mína. Þessa nærveru má skilgreina a.m.k. á tvo vegu. Annarsvegar 

nærveru verksins sjálfs eða áru þess, eins og Walter Benjamin fjallar um í sínum 

skrifum í listaverkið á tímum fjölföldunar sinnar,13 og svo nærveru eða framkomu 

viðfangsefnisins. Bacon talar um að málarinn verði að skila einhverju dýpra en mynd 

                                                 
11 „If anything does work in my case, it works from that moment  when consicously I don´t know what 
I´m doing“. David Sylvester,  Interviews with Francis Bacon.1997, bls 53 . 
12 Sylvester, Interviews with Francis Bacon. bls.53.  
13 Walter Benjamin, Listaverkið á tímum fjöldaframleiðslu sinnar :  Walter Benjamin ; íslensk þýðing 
Árni Óskarsson og Hjálmar Sveinsson, (Atvik Reykjavík: Bjartur, 2000). 

af viðfangsefninu eða manneskjunni sem verið er að  fást við á striganum. Ekki bara 

mynd af einhverjum heldur sýna manneskjuna að baki holdinu. Hann vill koma 

upplifuninni eða framkomu viðkomandi viðfangsefnis á strigann. Til að ná fram 

þessum áhrifum talar hann um að málarinn verði að þekkja manneskjuna sem hann er 

að mála til þess að koma þessum áfram. Ljósmynd eða portrett sem málað er eftir 

ljósmynd án dýpri þekkingar á viðfangsefninu sýnir bara ytra byrði, mynd af 

einhverjum, en sýnir ekki persónuna sjálfa, hvað býr innra með henni, hvað er að baki 

því sem þú sérð.14 En er hægt koma þessum áhrifum fram í málverki sem er ekki af 

manneskju heldur hugmynd eða tónlist?  

 Eftir að hafa lagst yfir þessa hugmyndarfræði Bacons og fengið meiri skilning 

á henni, geri ég mér grein fyrir því að undanfarið hef ég verið að fást við þessa sömu 

hluti og hann á vissan hátt. Hvað er að baki tónlistinni sem ég er að hlusta á? Get ég 

málað það sem ég upplifi?  Get ég sýnt fram á tilvist hennar handan við það sem við 

heyrum? Get  ég virkilega sökkt mér í tónlist eins og þungarokk, farið handan við 

hana og komið henni á striga? 

 

3. Rokkhlussan-tónlist og málverk 
 

Litirnir eru nótnaborðið, augun eru raddirnar, sálin er píanóið með marga 

strengi. Listamaðurinn er höndin sem spilar, slær einn tón eða annan sem veldur 

titring í sálinni.15 

 

Tónlist hefur áhrif á mig við alla daglega hluti. Öll mín listsköpun litast á einn eða 

annan hátt alltaf af tónlist. Þessi tilhneiging mín til að tengja saman tónlistina og 

málverkið, að líta handan við tónlistina fléttast saman við æskudrauma mína um að 

vera tónlistarmaður, rokkstjarna. Ég geri mér grein fyrir því að þar voru samt tveir 

þættir að verki. Hin sterka þörf á því að skapa eitthvað eins og tónlist og leið lélegrar 

sjálfsmyndar til að skilgreina sig eða upphefja sig í rokkstjörnudraumum. Þegar ég 

mála stend ég á mínu eigin sviði og spinn mitt eigið gítarsóló á strigann. Heyri það í 

huganum og mála það á strigann.   

                                                 
14 David Sylvester, 1997. Bls 105, 118, 126 og 130. 
15

Colour is the keyboard.The eye is the hammer, while the soul is a piano of many strings.The artist is 
the hand through which the medium of different keys causes the human soul to vibrate. Wassily 
Kandinsky, On the the Spiritual in Art ; (New York: Dover, 1977). bls 43, (höf. Þýddi) 

 Fyrir mér hefur það um margt sömu eiginleika hvort sem er að setjast niður 

með gítar, semja lag og spila inná á upptökutæki og að standa við strigann með pensil 

og mála. Það hleypir af stað sömu orku, sömu gleði þegar vel gengur, sömu reiði 

þegar illa gengur, sömu útrás. Það er áhugavert fyrir mig að tengja þessa tvo miðla og 

umgangast þá nánast sem einn og sama hlutinn. Það er samskonar orka hjá mér sem 

veldur þessari þörf til þess að skapa og kafa dýpra inn í viðfangsefnið, hvort sem um 

er að ræða tónlist eða málverk. Sömu áhrif sem ég sækist eftir að upplifa þegar ég er 

að horfa á málverk eða hlusta á tónlist.  

 Fjöllistamaðurinn David Byrne sem var einn af stofnendum hljómsveitarinnar 

Talking Heads 16 hefur skrifað mikið um listsköpun og tónlist og samhengið þar á 

milli. Hann segir: 

 

Svo virðist sem öll sköpun, hvort sem það er fuglasöngur, málverk eða tónsmíðar, aðlagist  

eins og hvað annað. Snillingur- þegar fram kemur athyglisvert og  eftirminnilegt verk – 

virðist það vera þegar hlutur fellur fullkomlega inní samhengi sitt. Þegar eitthvað virkar, 

slær það okkur, ekki aðeins sem snjöll aðlögun heldur einnig sem tilfinningalegur ómur. 

Þegar réttur hlutur er á réttum stað hreyfir það við okkur17 

 

Byrne nálgast alla sköpun á saman hátt hvort sem það er tónlist, málverk eða 

innsetningar. Sömu forsendur standa fyrir allri listrænni sköpun og segir m.a: 

 

Við tjáum tilfinningar okkar, viðbrögð okkar við atburðum, sambandsslitum og ástríðum, 

en hvernig við gerum það, listin við það,  er að setja þær inni fyrirskrifuð form eða kreista 

þær inní ný form sem passa fullkomlega inní einhverkonar vaxandi samhengi. Það er 

hlutur af sköpunarferli og við gerum það af eðlishvöt; við tileinkum okkur það, eins og 

fuglar gera. Og það er gleði í að syngja, eins og fuglar gera 18 

 

                                                 
16 Heimasíða listamannsins.  David Byrne, 
http://www.davidbyrne.com/archive/music/david_byrne_music_bio.php.  sótt 04.05.2015 
17

It seems that creativity, whether birdsong, painting, or songwriting, is as adaptive as anything else. 
Genius—the emergence of a truly remarkable and memorable work—seems to appear when a thing is 
perfectly suited to its context. When something works, it strikes us as not just being a clever adaptation, 
but as emotionally resonant as well. When the right thing is in the right place, we are moved,  David 
Byrne, How Music Works .(Sl: McSweeney’s, 2012). Bls. 28,  (Höf. þýddi) 
18We do express our emotions, our reactions to events, breakups and infatuations, but the way we do 
that—the art of it—is in putting them into prescribed forms or squeezing them into new forms that 
perfectly fit some emerging context. That’s part of the creative process, and we do it instinctively; we 
internalize it, like birds do. And it’s a joy to sing, like the birds do. Sama heimild. Bls. 29. (Höf .þýddi) 



 

11 
 

 Tónlistarmaðurinn, sálfræðingurinn og taugafræðingurinn  Daniel Levitin 

skrifaði bókina This is your Brain on Music 19  þar sem hann fjallar um áhrifin sem 

tónlist hefur á mannshugann. Þar talar hann líka um ákveðin  líkindi á milli málverks 

og tónlistar og hvernig þau virka á heilastarfssemina. Hann fjallar um hugmyndina um 

að sameina frumstæða þætti til að búa til list og að mikilvægi tengslanna á milli 

þessara þátta sé bæði í myndlist og dansi. Hann segir m.a 

 

 málverk er meira en bara lína hér og önnur þarna, eða litur á einum stað eða 

öðrum á stiganum. Heldur  er það þessi samsetning lita og lína sem verður list 

þegar form og flæði (og hvernig augað ferðast eftir striganum) eru skapaðir úr 

lægri þáttum sjónrænna þátta.  Þegar þessir þættir hljóma saman veita þeir  innsýn 

á forgrunn, bakgrunn, og aðra fagurfræðilega eiginleika.20 

 

 Með öðrum orðum verkið verður listaverk, verður að því  sem það er vegna þeirra 

hluta sem ekki eru til staðar en binda verkið saman. Það er þessi ósýnilega tenging,  

þessar eyður sem við fyllum í sem gerir heildarverkið. Á sama hátt segir hann:   

 

Dans ekki ofsafenginn sjór af ótengdum hreyfingum heldur eru það 

tengslin á milli hreyfinganna sem skapa heiðarleika og heild. Samfellur 

og samheldni sem efri  plön heilans vinna úr. Og eins og í myndlist, 

flæðir tónlist ekki á þeim nótum sem við heyrum heldur þeim sem ekki 

eru til staðar. 21 

 

 T.d eru Bítlalögin Something,  Come together, 22 og Hard day´s night23 með  

sömu sex tónana í byrjun laglínunarinnar en bara mismunandi hrynjandi og lengd tóna.  

                                                 
19 Daniel J. Levitin, This Is Your Brain on Music : Understanding a Human Obsessio.(London: 
Atlantic, 2007). 
20 „What makes a set of lines and colors into art is the relationship between this line and that one; the 
way one color or form echoes another in a different part of the canvas. Those dabs of paint and lines 
become art when form and flow (the way in which your eye is drawn across the canvas) are created out 
of lower-level perceptual elements. When they combine harmoniously they ultimately give rise to 
perspective, foreground and background, emotion, and other aesthetic attributes.“   Sama heimild. Bls 
18.  (Höf Þýddi) 
21„Similarly, dance is not just a raging sea of unrelated bodily movements; the relationship of those 
movements to one another is what creates integrity and integrality, a coherence and cohesion that the 
higher levels of our brain process. And as in visual art, music plays on not just what notes are sounded, 
but which ones are not.“  Sama heimild. Bls. 18. (höf. Þýddi) 
22 Lög Bítlana. Something og Cometogether. Af plötuni Abbey Road, 1969 

 Djassgoðið Miles Davis lýsir því hvernig hann nálgast trompetsóló á 

sambærilegan hátt og Picasso lýsir því hvernig hann nálgast strigann. Báðir tala um að 

afgerandi þáttur í verkinu sé ekki hvert atriði fyrir sig, heldur rýmið á milli hverja 

þátta. Miles talar um að mikilvægasti þátturinn í sólóunum sínum séu tómarúmið á 

milli tónanna eða andrýmið sem hann kemur fyrir á milli tónanna. Hann veit 

nákvæmlega hvenær næsta nóta á að koma og gefur hlustandanum tíma til að sjá það 

fyrir. 24  

 Það er ekki sanngjarnt að velta sér upp úr sambandi tónlistar og málverks án 

þess að ræða aðeins um Vassilíj Kandinskíj. Hann var líklega sá fyrsti til að skrifa um 

samband tónlistar og málverks. Hann talar um samhengið á milli mismunandi 

listgreina og telur að með einhverjum undantekningum hafi tónlistin það fram yfir 

málverkið að geta tjáð það innsta sem í okkur býr, tjáð hluti sem við skynjum eða 

finnum í náttúrunni en sjáum ekki.25 Að tónar geti staðið fyrir tilfinningar og þurfi 

ekki að hafa fyrirmynd eins og landslag. Fram að því hafði málverkið eingöngu verið 

mynd af einhverju sem við sjáum, þ.e að fyrirmyndin skipti jafnmiklu máli og verkið 

sjálft. Það var ekki fyrr en hann fer að finna samlíkingar með tónlist í  málverkinu sem 

abstrakt verður til. Í sjálfsævisögu sinni ritar hann upplifun sína af sýningu 

Impressjónistana í Moskvu 1912 og segir: 

 

  Litirnir bjuggu yfir áður óþekktum áhrifamætti sem tók öllum mínum draumum fram. 

(…) Á þeirri stundu, þótt að væri ómeðvitað í fyrstu, glataði  fyrirmyndin, hið 

ómissandi viðfangsefni sérhvers málverks, öllu sínu gildi fyrir mér.26  

 

 Þessi upplifun var til þess að Kandinskíj fór að velta fyrir sér andlegum þáttum 

listsköpunar og samhengi á milli tónlistar og málaralistar og skrifa greinar eins og Um 

hið andlega í listum.27  

          Það er áhugavert að skoða þetta samband tónlistar og málverks út frá tónlist, en 

tónskáldin Scriabin og Ravel hafa lýst verkum sínum sem hljóðmálverk, þar sem þeir 

lýsa nótum og laglínum sem flötum og formum og að uppbygging tónverksins 

                                                                                                                                            
23 Lag Bítlana, Hard Day´s Night. Af plötuni Hard Day´s Night. 1994 
24 Levitin, This Is Your Brain on Music. Bls. 18. 
25 Kandínskíj, Concerning the Spiritual in Art. Bls. 43. 
26 Auður Ólafsdóttir. Það sem sést og það sem sést ekki. Vetrarvirki : Björn Th. Björnsson listfræðingur 
sjötugur. ritnefnd Árni Blandon, Elísabet V. Ingvarsdóttir og Oddur Albertsson. Bls. 208, (Reykjavík: 
Mál og menning, 1993).  
27 Kandínskíj, Concerning the Spiritual in Art. 

samsvari skuggum og litum. Einnig hafa popptónlistarmenn eins og Stevie Wonder,  

Paul Simon og Lindsey Buckinham, söngvari og aðallagahöfundur hljómsveitarinnar 

Fleetwood Mac, lýst verkum sínum sem hljóðmálverkum þar sem tónblærinn 

jafngildir litum í myndlist og aðgreina laglínuleg form frá hvort öðru. 28 

           Mín nálgun á málverki er sú að til þess að mála þarftu að spila tónlist. Að 

setjast við hljóðfæri sem þú þekkir ekki og fundið tóna sem eru áhugaverðir, hljóma 

saman og mynda laglínu eða hrynjandi. Á sama hátt nálgast ég málverkið. Ég byrja að 

setja saman liti og form og nota það sem vekur áhuga minn. Þegar skilningur og 

tilfinning fyrir miðlinum eykst þá er hægt að vinna eftir einhverjum ákveðnum 

reglum. Reglum sem að annaðhvort eru almennt samþykktar eða ráðast á ótroðnar 

slóðir og setja eigin reglur til þess að uppgötva eitthvað nýtt. Þess vegna geta fyrstu 

verk málara og tónlistarmanna þegar  þeir eru að troða nýjar slóðir oft verið spennandi 

áður en þeir ná of miklu valdi á því sem þeir eru að fást við.   

 

4. Ferli og hugmyndir 
 

Ég veit ekki hvað fólk er að tala um innblástur, vissulega eru hlutir sem ganga vel  

þegar þú byrjar og þegar þú heldur áfram þá drífur það þig áfram.  29 

 

Ég hef ekki trú á því að öðlast innblástur. Ég byrja bara að mála. Stundum með 

einhverja einfalda hugmynd í huga. En yfirleitt byrja ég án þess að hafa nokkra áætlun 

um hvert ég ætla og vinn mig inn í hugmyndina. Þegar ég vinn út frá hugmynd er það 

yfirleitt eitthvað mjög einfalt t.d. litur, lína, gítarriff eða tónstef. En uppbygging og 

kraftur frá öfgarokki er eitthvað sem knýr mig yfirleitt áfram. Sérstaklega þegar ég er 

kominn af stað með verkið er tónlistin einhvern veginn alltaf undirliggjandi hjá mér. 

Það sem skiptir mig mestu máli er að byrja, koma vinnuni að stað og komast í flæði 

sem ég fjalla um í næsta kafla. Ég eyði miklum tíma í að reyna skapa verk þannig að 

það hafi sama kraft og rokklag sem dynur á mér af fullum krafti. Ég reyni mála það 

sem er handan þess sem ég heyri eða tjá myndrænt þá orku sem ég upplifi frá 

tónlistinni.  Stundum á einhver hugmyndavinna sig stað áður en ég byrja á verki. 

Yfirleitt eru það vangaveltur um einfalda hluti sem ég fæ á heilann. Ég geri ekki 

                                                 
28 Levitin, This Is Your Brain on Music.Bls 55 
29„I don´t really know what people means by inspiration. Certainaly, there are things called good runs, 
when you start and the thing seems to work for you and as you go along you seem to be able to be 
carried along by it.“  David Sylvester, 1997. Bls. 158.  (Höf. þýddi) 



 

14 
 

skissur eða  nota myndir sem fyrirmyndir. Skissuvinnan gerist á striganum í ferlinu. Í 

verki mínu Tónlist án titils#1 (2015)30 var grunnhugmyndin  blýantslína úr verkinu  

Achilles Mourning the Death of Patroclus (1962) 31 eftir Cy Twombly . Ég var búinn 

að vera  með þetta verk og þessar blýantslínur á heilanum í nokkrar vikur eftir að hafa 

séð það í París. Þegar ég byrjaði að teikna með blýant á strigann, undir áhrifum frá 

þessu verki, þá fór ferlið í gang. Ekki lengur bara sem hugmynd, heldur komið af stað 

sem myndrænt hugmyndarferli á strigann. Lína leiðir af sér línur, línur skapa 

hugmyndir um liti, litir skapa fleti o.s.frv. Þannig verður striginn eða það sem ég er að 

vinna með að einhverskonar hugkorti. Hugmynd leiðir af sér hugmyndir og út frá 

þeim verður til málverk. Úr öllu þessu myndast síðan ringulreið sem er sterkur þáttur í 

mínum verkum. Mér fellur vel að vinna með þessa ringulreið eða óreiðu sem er einn 

af grunnþáttum í verkum mínum og kannski í sjálfum mér líka. Annað dæmi er verkið 

mitt Tónlist á titils#3 (2015)32  þar sem grunnhugmyndin var blár litur úr verkinu Pure 

energy (2011)33 eftir finnska listamanninn Lauri Rajamäki34 og lagið Surf 

Nigaragua35 með ruslmálm hljómsveitinni Sacred Reich. Þá sá ég þennan  bláa lit 

stöðugt  fyrir mér í einhvern tíma og var á sama tíma að velta fyrir mér strandpartýum 

og þungarokkshátíðum og þessu lagi Surf  Nigaragua. Ég var í einhverju í tíunda 

áratugar afturhvörfum að rifja up rave  partí og e-pillu menninguna sem dundi á minni 

kynslóð og þá varð þessi mynd til.  Ofhlaðið afturhvarf í rokklífið. Litirnir handan við 

rokkið og rokklífið, gleðina og ruglið. Mitt ferli og hugmyndir byggjast þannig fyrst 

og fremst á því að vera að vinna, að vera alltaf  að. Í verkum mínum er ég ekki að 

leitast að gera mynd með einn ákveðinn grunnpunkt í huga sem byggt er í kringum. 

Ég er að reyna búa til tónlist þar sem fókusinn er ekki á  einhvern einn kafla í 

tónverkinu, heldur að fá augað til að dansa eftir striganum. Ég vil ekki að augað stoppi 

við einhvern brennipunkt heldur líði um myndina án þess að stansa. Líkt og við lesum 

nótur og hlustum á tónlist „en grundavallarmunur á tónlist og málverki er hin 

síbreytilega hreyfing yfir tíma“36 þá stoppar maður ekki við einhvern tiltekinn kafla 

þótt hann sé hápunktur í verkinu heldur leyfir verkinu að líða áfram frá byrjun til 

                                                 
30 Sjá mynd  4 í myndaviðauka 
31 Sjá m ynd 5 í myndaviðauka 
32 Sjá mynd  6 í myndaviðauka 
33 Sjá m ynd 7 í myndaviðauka 
34 Heimasíða listamannsins Lauri Rajamäki,  http://www.rajamaki.org/ Sótt 9.janúar 2016 
35

 Lag Hljómsveitarinnar Sacred Reich. Surf Nicaragua.  Af plötuni Surf Nicaragua, 1988 
36

But one of thehings that makes music different from painting is that it is dynamic, changing across 
time. Levitin, This Is Your Brain on Music. bls 55 

enda. Verkin mín eru mikil ringuleið, en þegar óreiðan er orðin algjör verður hún að 

einhverju sem fer út fyrir ringulreiðina og þróast úr óreyðu í myndverk sem verkið 

snýst um. Ég vil að verkin mín líði áfram eins og tónverk og að áhorfandinn sjálfur sé 

stjórnandi og ráði því í hvaða röð hann spilar hvern kafla, hvaða kaflar eru endurteknir 

o.s.frv. Ég hleð verkin mín á þann hátt að tala mætti um ofhleðslu. Myndbyggingin er 

allur striginn án þess að hafa þennan eina fókuspunkt sem á sér kannski hliðstæðu í 

barokk tímabilinu, hvort sem er barokk tónlist, byggingalist eða málverki, þar sem allt 

var ofhlaðið og hlaðið skreytingum. Málverkin mín eru hleðsla, laglínur skreyttar með 

allskonar krúsidúllum. Þegar þessi hleðsla lita og forma nær inní hugarheim 

áhorfandans fer hann að greina hana og móta að eigin hugarheimi og reynslu. Á þeirri 

stundu er myndverkið ekki lengur mitt, heldur upplifun mótuð af persónulegri reynslu 

áhorfandans.  

  

5. Flæði 
 
Þegar ég er byrjaður að mála, missi ég oft tímaskyn og fer inn í einskonar tímalaust 

ástand. Þá gleymi ég öllu í kringum mig og öll mín skynjun snýst eingöngu um verkið 

sem ég er að fást við og verkið flæðir tiltölulega áreynslulaust frá mér. Þetta er 

einhverskonar tímalaus einbeiting eða flæði sem varir mislengi án þess að tíminn 

skipti mig  nokkru máli. Þótt ég sé fullur eftirvæntingar og spennu yfir því sem ég er 

að fást við.  

  Mihaly Csikszentmihalyi er ungverskur  sálfræðingur sem skilgreindi 

hugtakið flæði innan sálfræðinnar.37 Hann hefur rannsakað þetta ástand og hefur 

meðal annars tekið viðtöl við ólíka einstaklinga sem hafa náð árangri á sínum sviðum 

og eiga allir það sameiginlegt að upplifa þetta ástand flæðis við leið sína að settum 

markmiðum.  Hann talar um sjö atriði hvernig einstaklingar upplifa flæði en þau eru: 

 

1. Algjörlega innvinklaður í það sem ég er að fást við. Einbeittur og fókusaður 

2. Einhverskonar alsæla  yfir því að komast út fyrir raunveruleika hversdagsins 

3. Allt rennur ljóst fyrir‚ vissan um hvað þarf að gera og hversu vel gengur 

4. Vita að það sem er verið að fást við er viðráðanlegt og færnin til að klára það er til 

staðar. 

5. Æðruleysi. Engin minnimáttarkennd og vöxtur út fyrir mörk sjálfsins. 

                                                 
37 Mihaly Csikszentmihalyi, Flow : The Psychology of Optimal Experience / Mihaly Csikszentmihalyi 
(New York: HarperPerennial, 1991). 

6. Tímaleysi- einbeiting á núið. 

7. Innri eða eðlislæg hvatning.- hvað sem gefur af sér flæði verður hin eiginlegu 

verðlaun38  

 

 Ég hafði aldrei beint athyglinni að þessu ástandi nema ég gerði mér grein fyrir 

að ég upplifði algjört tímaleysi þegar ég var að mála. Það skipti ekkert  máli nema 

málverkið fyrir framan mig og ferlið sem var í gangi. Tímaskynið hvarf og ég upplifði 

ótrúlega einbeitingu við það sem ég var að gera. Ég upplifði þetta sem einhverskonar 

núvitund. Ég hafði lesið bækur eftir  Eckhart Tolle sem skrifaði m.a.  Mátturinn í 

núinu,39 en sú bók hafði áhrif á mig þegar ég var að takast á við mína fortíð. Ég fór að 

taka eftir því þegar ég settist niður með málningardótið mitt að áhyggjurnar og 

vonleysið sem var að hrjá mig hurfu tímabundið á meðan ég var að mála. 

  Einn af frumkvöðlum margmiðlunarfyrirtækisins Google, 

tölvunarfræðingurinn Chade-Meng Tan hefur skrifað mikið um núvitund út frá 

fræðilegu sjónarmiði. Honum var falið af yfirmönnum sínum hjá Google að þróa 

aðferð til að bæta sköpunargáfu, afköst og ánægju starfsmanna út frá núvitund. Hann 

notaði hugmyndir frá bæði Mihaly, Tolle og  fleirum til að setja saman námskeið fyrir 

google. Til þess að starfsmenn gætu upplifað og nýtt sér núvitund í starfi. Út frá þessu 

námskeiði skrifaði hann svo bókina Núvitund-leitaðu inn á við.40 En þetta er glöggt 

merki um ákveðna vitundarvakningu á núvitund.  

 Frumkvöðulinn Tony Hsieh, sem stofnaði m.a annars margmliðunar fyrirtækið 

LinkExchange41 talar um þrjár tegundir hamingju. Í fyrsta lagi skemmtun eða 

rokkstjörnuhamingju. Það er sú gleði og spenna sem við finnum t.d fyrir áður en við 

förum að skemmta okkur og innihald skiptir ekki svo miklu máli.  Í öðru lagi ástríðu 

eða flæði. Sú hamingja sem maður fær þegar maður gleymir sér við vinnu. Þar haldast 
                                                 

38
“1. Completely involved in what you are doing - focused, concentrated. 2.A sense of ecstasy - of 

being outside reality.3. Great inner clarity - knowing what needs to be done, and how well you are 
doing.4. Knowing that the activity is doable - that your skills are adequate to the task.5 A sense of 
serenity - no worries about oneself, and a feeling of going beyond the boundaries of the ego. 6 
Timelessness - thoroughly focused on the present.7 Intrinsic motivation - whatever produces flow 
becomes its own reward.“ Fyirlestur Csikszentmihalyi á netinu. Flow, the secret to happiness. Sótt 22. 
október 2015, https://www.ted.com/talks/mihaly_csikszentmihalyi_on_flow?language=en. (þýð. 
Höfndur) 
39 Eckhart Tolle, Mátturinn í núinu / Eckhart Tolle ; Vésteinn Lúðvíksson íslenskaði (Reykjavík: 
Skjaldborg, 2001). 
40 Chade-Meng Tan, Núvitund : leitaðu inn á við ;Guðni Kolbeinsson þýddi (Reykjavík: Vaka-
Helgafell, 2014). 
41 Linke Exchange var internet fyrirtæki sem var selt til Microsoft árið 1998 

saman hámarks frammistaða og hámarksframlag í hendur og tíminn flýgur. Í þriðja 

lagi talar hann um æðri tilgang sem snýst um að vera hluti af einhverju sem skiptir 

okkur verulegu máli og er stærra en við sjálf.42  

 Rokkstjörnuhamingjan var sú sem rak mig hvað harðast áfram. Ég leitaði 

hamingjunnar í áfengi og draumum um skjótfengin gróða. Vissulega gekk mér vel á 

tímabili og átti töluverðar eignir, en skjótvinn sælutilfinning varð fljótt merkingarlaus 

og tilhlökkunnin um að detta í það var það sem veitti mér ánægju en skildi lítið ef eftir 

sig. Líka eftir að hafa spilað öllu frá mér, misst allt. Þá var fyllerís spennan, 

hamingjan sem ég fann í lífinu. Innantóm spenna sem skildi ekkert eftir nema kannski 

kvíða og vonleysi. Ég hafði oft gleymt mér við vinnu mína sem 

byggingartæknifræðingur en þar ég hafði misst eldmóðinn fyrir framkvæmdum og var 

orðinn sligaður af álagi. Þá fann ég ekki lengur neina gleði í því að sökkva mér í 

vinnu. Það var ekki fyrr en ég fór að stunda málverkið að ég fann aftur frið. Hvarf inní 

þetta ástand flæði og æðri tilgangs. Fann tilgang og hamingju sem ég hafði ekki 

fundið síðan í æsku þegar ég var að spila og hlusta á tónlist. 

 Csikszentmihalyi og Tolle nálgast þessa upplifun á flæði á tvo mismunandi 

vegu. Csikszentmihalyi nálgast flæði sem vísindamaður og setur fram kenningar sem 

hann aflar sér með viðtölum og megindlegum rannsóknum á meðan Tolle nálgast  

þetta meira sem andlegur kennari og talar eingöngu út frá eigin upplifun og næstum 

því guðdómlegri nálgun. Hann talar um að allir góðir listamenn, hvort sem þeir gera 

sér grein fyrir því eða ekki eigi sköpunina undir  hugarró eða vitundinni handan 

hugans.“Hugurinn gefur aðeins sköpuninni form.“43 Hvort sem ég lít á þetta flæði út 

frá Tolle eða Csikszentmihalyi er mér ljóst að ég finn sannindi í útskýringum þeirra 

beggja. Það er hægt að draga ýmsar ályktanir um þetta, hvort sem það lítur að því að 

þroska sjálfan sig, leita uppi einhvern guðlegan neista, eða leið að því  reyna að 

fullkomna eitthvað ferli eins og það að mála málverk.  

 Persónulega hef ég enga þörf fyrir að líta á þetta  sem eitthvað annað en bara 

hugarástand sem ég upplifi, líður vel í og hjálpar mér við það sem ég er að gera. Það 

að hafa upplifað þetta ástand fylgir mér út fyrir málverkið og listsköpuna og hjálpar 

mér við takast á við aðra þætti dagslegs líf. 

                                                 
42 Tan, Núvitund. Bls 154 
43 Eckahart Tolle, Mátturinn í núinu . Bls 24 

  Þegar ég kemst í þetta ástand verður mér mest úr verki og líklegast er að ég 

nái þeirri niðurstöðu sem ég sætti mig við. Ég mála með fullri vitund handan hugans. 

Hlutir sem ég hafði ekki hugsað um koma samt fram á þann hátt að mér líður sem ég 

hafi hugsað þá frá byrjun til enda. Þegar ég stoppa eða missi athyglina á verkinu tek 

ég yfirleitt ljósmynd af því. Við það  skoða myndina á símanum eða á tölvuskjá 

verður skynjun öðruvísi heldur en að standa fyrir framan verkið. Þetta gerir mér 

auðveldara fyrir að velta fyrir mér framhaldi verksins og taka ákvarðanir um næstu 

skref í verkinu. Hverju skal breyta og  hverju þurfi að bæta við o.s.frv. En sú fjarlægð 

sem myndast við verkin í gegnum ljósmyndina breytir klárlega skynjun minni. 

Tilfinningin fyrir heildarverkinu breytist við að sjá það á tölvuskjá. 

  Í lok dags tek ég alltaf mynd og fer með myndina í myndvinnsluforrit þar sem 

ég skoða myndina og prufa ýmsar útfærslur og pælingar og held þannig ferlinu áfram 

rafrænt. En þessi aðferð við að skoða myndirnar í myndvinnsluforriti eða á skjá, 

brýtur upp flæðið og verður til þess að ég skoða myndirnar á öðruvísi hátt og reyni að 

beita gagnrýnni hugsun á mína verkið. Skilgreina fyrir sjálfum viðfangsefnið, spyrja 

sjálfan mig hvort þetta sé list eða ekki. Rökræða við sjálfan mig og þar getur maður 

lent í sjálfheldu eða eins og Páll Skúlason orðar það: 

 

Ef við spyrjum t.a.m. hvort tiltekið verk sé listaverk eða ekki, þá er ljóst að við 

göngum að ákveðnum hugmyndum vísum um það hvað sé list og höfum jafnvel 

tiltekna mælikvarða á gildi listaverka, en þessar hugmyndir eða viðmiðanir 

þurfa alls ekki að vera okkur sjálfum fullljósar. Og við getum lent í hinum 

mestu erfiðleikum ef við ætlum okkur að gefa nákvæma skýringu á þeim44 

 

 Flæðið er eitthvað sem gerist án ígrundaðrar hugsunar og ég verð 

alltaf að vera á varðbergi gagnvart mínum eigin verkum. Vera tilbúinn til að 

efast um þau og gagnrýna. Og að lokum standa með þeim þegar kemur að 

því að sýna þau umheiminum. 

 
  
 
 
 
 

                                                 
44 Páll Skúlason, Pælingar : safn erinda og greina / Páll Skúlason; (Reykjavík: ERGO, 1987). 

Lokaorð 

         
 Í þessari ritgerð  hef ég fjallað fyrst og fremst um þá þætti í minni myndlist sem mér 

finnst skipta máli. Af hverju ég er að fást við myndlist, hvernig erfiðar aðstæður gáfu 

mér tækifæri á að endurskoða sjálfan mig og líf mitt. Ég fjalla um það sem varð til 

þess að ég lít á sjálfan mig sem  forréttindamann að upplifa draum sem áður var 

ósnertanlegur. Ég útskýri tengsl mín við Francis Bacon og hvernig ég skilgreini mínar 

hugmyndir um málverkið út frá hugmyndafræði hans.  

 Málverk, tónlist og flæði eru grunnþættir þessarar ritgerðar. Eftir að hafa þurft 

að fara gagnrýnum augum í gegnum vinnuferli mitt undafarna mánuði eru það þessi 

þrjú atriði sem standa upp úr sem mikilvægustu þættirnir í því hvernig ég skilgreini 

vinnuferlið og sjálfan mig sem myndlistarmann. Hugmyndin eða vinnan sem setur 

ferlið að stað. Flæði sem verður sá hluti af ferlinu þar sem verkið raunverulega verður 

til eða grunnur sköpunarinnar  og síðast það sem eftir stendur, málverkið.  

 Það hefur komið í ljós að mörk tónlistar og málverks eru samtvinnuð í 

vinnuferlinu mínu og nokkuð ljóst er að ég mun halda áfram að dansa á þessum 

mörkum. Þessir þættir sem ég hef fjallað um í þessari ritgerð, eru þeir sem skilgreina 

listsköpun mína. Í enda dags, þegar ég er ekki lengur til staðar, er það bara málverkið 

sem stendur eftir. Abstrakt mynd. Málverk sem stendur eitt og sér og þarf að standa 

með sjálfu sér. Olía á striga, uppá vegg. 

